
EMAMAKI: 100

SIKHATSI: Ema-awa 2'-

Leliphepha linemakhasi la-5.

TICONDZISO KULABAHLOLWAKO

1.

10.

Leliphepha lehlukaniswe TIGABA LETIMBILI:

SIGABA A:  Indzaba: (50)
SIGABA B: Ematheksthi emibhalombiko: 2 x 25 = (50)

CAPHELA: Bahlolwa balindzeleke kutsi baphendvule imibuto LEMIBILI
ESIGABENI B.

Phendvula MUNYE umbuto ESIGABENI A, MIBILI ESIGABENI B.

Bhala TONKHE timphendvulo ngeSiswati.

Cala LESO NALESO sigaba ekhasini LELISHA.

Hlela (Sib. libalavemcondvo, umdvwebo, ifloshadi, njll.) uphindze uhlunge
emaphutsa emsebentini wakho. Cala ngeluhlaka NGEMBIKWEKUBHALA
indzaba.

Luhlaka aluvetwe ngalokucacile. Dvweba umugca lovundlile etikweluhlaka.

SIPHAKAMISO SEKULAWULWA KWESIKHATSI:

SIGABA A:  Lokungenani imizuzu le-80
SIGABA B:  Lokungenani imizuzu le-70 (2 x 35)

Tinombolo tetimphendvulo atihambisane naleto letisephepheni lemibuto
njengobe tinjalo.

Sihloko asingabalwa nakubalwa linani lemagama.

Bhala ngebunono nangesandla lesifundzekako.

SIGABA A: INDZABA
UMBUTO 1
Bhala indzaba NGASINYE saletihloko le-8 letilandzelako ibe ngemagama langabi

ngaphasi kwala-340 aphindze angabi ngetulu kwala-390. Nangabe ukhetse sitfombe
indzaba yakho yinike sihloko.

1.1 Mhlazana ngitfola imiphumela yami yamatekuletjeni. [50]
1.2 Lengingakwenta nakungenteka ngibe nguthishelanhloko wesikolo. [50]
1.3 Tindlela tekuchumana ngabomakhalekhukhwini ngito letenta lusha lutfutfuke.

Vumela NOBE uphikise lombono. [50]
1.4 Kutiphatsa kwakho kuyayakha kubuye kuyibhidlite imphilo yakho. [50]
1.5 Lusito lengilutfole esihlotjeni sami emphilweni yami yonkhe ngite ngibe

nguloku lengingiko lomuhla. [50]
1.6 Khetsa SINYE sitfombe kuletilandzelako bese ubhala ngaso indzaba. Indzaba

yakho kufanele ihambelane nalesitfombe. Nika indzaba yakho sihloko.

1.6.1

[http//www.qooqle.picturs] [50]

1.6.2
[http//www.google.pictures] [50]
1.6.3

blostin, -
rEee -

[http//www.google.pictures] [50]

SAMBA SESIGABA A: 50

SIGABA B: EMATHEKSTHI EMIBHALOMBIKO
UMBUTO 2

Khetsa KUBILI kulokulandzelako ubhale ngako ngemagama langabi ngaphasi
kwala-100 aphindze angabi ngetulu kwala-120.

2.1 INCWADZI YEBUNGANI

Wena bewuye esikolweni sakho lapho beninendumezulu yemcimbi
wekuvalelisana kwebafundzi belibanga lelishumi nakubili. Bhala incwadzi leya
kumngani wakho umcocele ngaloko lebekwenteka kulowo mcimbi. [25]

2.2 UMLANDVOMUFI

Kunesihlobo sakho lesishonile. Bhala umlandvomufi lotawetfula ngelusuku
Iwemngcwabo waso. [25]

2.3 SIHLATIYWA

Licembu lakho lemdlalo lowutsandzako lidliwe emdlalweni ngemphelasontfo
lesibuya kuyo. Bhala sihlatiywa salomdlalo. [25]

24 INKHULUMISWANO/INKHULUMOMPHENDVULWANO

Batali bakho bafuna ufundzele umsebenti longawutsandzi, loko kwenta kutsi
kube nekungaboni ngeliso linye emkhatsini wenu. Bhala inkhulumiswano
lapho nicocisana khona ngaloludzaba. [25]

2.5 INCWADZI LEHLELEKILE

Bhala incwadzi leya ephephandzabeni langakini ubonge Hulumende
ngekuletfwa kwekudla etikolweni. [25]

2.6 LUHLELO LWEMHLANGANO NEMAMINITHI

Endzaweni yangakini sekwandze umkhuba wekubanjwa kwebantfu inkunzi
nababuya nobe baya emsebentini etiteshini temabhasi nematekisi.
Njengelikhansela lemmango wabita umhlangano kutewudzingidza lenkinga.
Bhala luhlelo nemaminithi alomhlangano. [25]

SAMBA SESIGABA B: 50
SAMBA SAKO KONKHE: 100

